
Аннотация: Бұл ғылыми мақалада жұмысында жалпы астрономия саласы бойынша түсінік берілген, соның ішінде Қазақстандағы астрономияның даму жолы және қазақ халқының астрономиялық ұғымдары мен олардың көшпелі қазақ өміріндегі орын мен мәні жазылған. Ежелгі қазақ халқының аңыз-әңгімелерінде аспан денелері туралы өте көп айтылған, көшпелі қазақ халқының сауатты болғаны сонша, аспанға қарап ауа-райын, мал шаруашылығына қолайлы жыл мезгілдерін біліп отырған. Сонымен қатар, бұл мақалада қазіргі таңда ғылыми тұрғыда айтылып жүрген аспан денелерінің, жұлдыз атауларының аттары қазақ халқының арасында танылып кеткен атаулармен келтірілген. Бұл атаулар ұмытылмас үшін осындай мақалалар жазылып, зерттеу жұмыстары көптеп жүргізілуі тиіс. 

Үркер, Таразы, Сүмбіле үшеуі                                                                                      аспанның бір маңында.                               Күзге қарай олар сайрап көкке шығады.
Қыр-сақаралы жерде түнде далаға шыққан адамның түпсіз аспанға көзі бір түспей қоймайды.
Ежелден аттары елге жария болған Үркер, Таразы (Үшарқар), Сүмбіле ә дегеннен көзге түсе қоятын, бесенеден белгілі жұлдыздар. Олардың өзге жұлдыздардан ерекше сипаты, елдің айтуынша, Үркер “топ жұлдыз”, Таразы қолмен тізгендей қаз-қатар үш жұлдыз, Сүмбіле жалтылдаған жарық жұлдыз. Бәрі де бір маңда, бірімен бірінің арасы онша алшақ емес, желісі бір болып ( бір түзудің бойында ) орналасқан.
Жалпы астрономия ұғымына тоқталып өтсек... Астрономия – мыңжылдықтар өмір сүрген ежелгі ғылым. Бірінші астрономиялық бақылаулар туралы қолжазбалар б. э. д. VIII ғасырға қатысты. Ал Ежелгі Қытай астрономдары б. э. д. 2 мың жыл бұрын Ай мен Күн қозғалысын зерттеп толық Күн және Ай тұтылуларын жоғары дәлдікпен есептей білген. Азияның көшпенді тайпалары, оның ішінде қазақ халқы, күндіз Күннің, түнде Ай мен жұлдыздардың орналасуымен,  өздерінің көшіп-қону бағытын дұрыс ұстап отырған. Уақыт пен жылдарды санақ жүргізу қажеттілігі астрономияның дамуына әкелді. Мысалы Ежелгі Грецияда астрономия біршама дамыған ғылымдар қатарында болды. Планеталардың көрінетін қозғалысын түсіндіру үшін, грек астрономдары геометриялық эпициклдердің теориясын құрды. Бұл теория кейіннен Птоломейдің  әлемнің геоцентрлік жүйесінің негізі болады.  
Азия мен Кавказда астрономияның дамуы әйгілі Аль-Баттани (850-929жж.), Бируни (973-1048 жж.), Ұлықбек (1394-1449 жж.) сияқты астрономдардың еңбектерімен байланысты. 
 Астрономия ХХ ғасырдың бірінші онжылдықтарында астрономиялық инструменттерінің дамуымен байланысты алға басты. Астрономияның күрт дамуы, ХХ ғасыр ортасында космостық техника жетістіктері, астрономиялық инструменттерді Жер атмосферасынан тыс жоғары көтеруге мүмкіндік беруімен сипатталады. Бұл кезде астрономия ғылым салаларының алдыңғы қатарында болды, ол жерде болмайтын ғаламдағы процесстерді зерттеуге мүмкіндік туғызды.   	
Енді халқымыздың осы ғылымға деген қызығушылығын біліп-тану мақсатында келесідей ақпараттарды шолып шығалық. 
Әлеуметтік өмірде үлкен роль атқарған “жұлдыз ақсақалы” Үркер шоқжұлдызы ғылыми тұрғыдан алып қарағанда да қызықты: ол жәй көзбен де жақсы көрінетін шашыранды жұлдыз шоғырларының бірі. Уақытты және жер тараптарын айыруда халық Орион (Үшарқар-Таразы) шоқжұлдызымен де көп пайдаланып, олар жайында қисынды ертегі ойлап шығарды. Орион жұлдыздарына қатысты астрономия пәнінде қарастырылатын ғылыми деректер де өте маңызды. Мұнда ең ыстық жұлдыздар (Ориондағы ), алып жұлдыздар (Ригель, Бетельгейзе) және бинокльмен де жақсы көрінетін диффузиялық тұмандық бар.
Ал, Сүмбіле жұлдызы, күздің белгісі ретінде, жұрт аузындағы әңгімеге көп ілінген іргелі жұлдыз.
Сириустың өзі, әсіресе оның ғалымдарға көпке дейін жұмбақ болып келген “ақ ергежейлі” дейтін серігінің қасиеттері жайында астрономия курсында келелі мәліметтер баяндалады.
Сөйтіп, Үркер, Үшарқар-Таразы, Сүмбіле үшеуі қай тұрғыдан алып қарағанда да кәдеге асатын басты, іргелі жұлдыздар.
Үркер, Таразы, Сүмбіле үшеуінің туып, батуынада тамаша сабақтастық, айрықша іліктестік реті бар.
Күн эклиптика бойымен жылжып төңірегіне барғандықтан Таразы мен Сүмбіле де Үркер сияқты майдың 10-ы қарсаңында сам жарығына шомылып көкжиектен Үркермен бірге батып кетеді. Таразы, әсіресе Сүмбіле бәрінен соң кешеуілдеп туады.
Осылардың туып, бату ретін халық бақылаушылары тұжырымдап бергенде, өзі бір тосыннан айтылған сөз болып, бәлки миға қонымсыз тәрізді болып көрінеді.
Халық сөзі мынау:
· Үш жұлдыз бар: Үркер, Үшарқар, Сүмбіле. Осы үшеуі үш айда 
туып, бір айда батады. Ал, кейбіреулер, үшеуі бір түнде батады деп дәлелдеңкіреп айтып береді.
	Осы афоризм түрінде айтылған ереже тіпті астрономиямен таныс адамның өзінде де ә дегенде бір парадокс сияқты болып көрініп: үшеуі үш айда туса, бір айда қалай батады деген пікір туғызбай қоймайды.
	Бірақ, осы арада кесіп айтайық: түрлі жолмен тексеріп қарағанда, осы ереже негізінде дұрыс. Бұл қағиданы айтушы онан әрі былай баяндап түсіндіреді.
· Үркер маусымның 20-ы қарсаңында таңмен аралас туады. Таразы шілденең аяғын ала, ал Сүмбіле тамыздың 20-ы қарсаңында туады. Содан үшеуі де бір тоғысты көріп мамырдың 10-да батады.
Үркер, Таразы, Сүмбіле үшеуінің тууы мен батуындағы осы ережені халық байқап, оны төте сөзбен түйіп өрнектеді. Мұны астрономия ғылымының қорын молайтуға сеп болатын ғылыми дәйекті, сүбелі ереже деп те айтуға болады. 
Ереженің сыртқы түрінде халық шығармаларына тән ырғақ бар. Үйлес, іркес-тіркес сөздермен мәнерленген ереженің сырт түрі оны есте тұтып қалуды оңайлатады.
Бұл ережені білген соң оқушылар алдымен сондағы айтылатын, үш жұлдыздың аты-жөнін, олардың туып бататын	 уақытын есте сақтайды. Онан соң ережені білу, әрине, осы Үш жұлдыз жөніндегі ғылыми деректерді тереңірек түсінуге, оларды ойда ұстауға да демеу болады. 
Бақылау кезінде мұғалім оқушыларға Үркер, Таразы, Сүмбіле жұлдыздарын аспаннан көрсете тұрып, олар туралы ғылыми мәліметтерді баяндаумен бірге, халық ережесін де, түсіндіріп айтып береді. 
Үркер, Таразы, Сүмбіле үшеуінің әр уақытта туып, бір уақытта бататынын мұғалім практикалық жұмыс кезінде аспан глобусы, аспанның жылжымалы картасы және есеп арқылы оқушыларға санаттырады.
Есеп жолы, мысалы былай:
1) Жұлдыз уақыты S бойынша Алматыда Үркердің туып, бататын уақытын есептеп шығарайық. Үркер топ жұлдыз болғандықтан, оның тобының жуық координаталары

                  α=3 ͪ 40 ͫ ;  δ=24 ͦ .

	Алматы ендігі   ѱ=43 ͦ 16ʹ. Енді Cost= - tgѱ*tgδ және S= α+t
Өрнектермен пайдаланып, туу уақыты үшін t-ны – (минус) таңбасымен, бату уақыты үшін оны + таңбасымен алып табамыз:
                                2 ͫ
                               ͪ 18 ͫ
2) Таразының үш жұлдызының ортаншысының (Ориондағы ) координаттарын α = 5 ͪ 34 ͫ ,  δ = -1 ͦ 14ʹ деп алып әлгі жолмен табамыз:
            
                                39  ͫ
                                ͪ 29  ͫ
3) Сүмбіленің координаттарын α= 6 ͪ 42 ͫ , δ = - 16 ͦ 39 ʹ деп алып табамыз 
                                 56  ͫ
                                ͪ  38  ͫ
Салыстырып қарасақ , қай күні болса да бәрінен бұрын Үркер , одан 3 ͪ 37 ͫ кейін Таразы, одан 2 ͪ 17 ͫ  кейін Сүмбіле туатынын көреміз. Ал, бататын уақыттары (11 ͪ 18 ͫ , 11 ͪ 29 ͫ , 11 ͪ 38 ͫ ) бір-бірінен 10 минуттай ғана кейін, яғни 20 минут ішінде үшеуі де батып үлгереді. Шамамен алғанда үшеуі де бір уақытта батады деп айтуға болады.  Енді осылар Алматыда майдың 10-да  декреттік уақыт бойынша қай кезде бататынын есептейік.
	10-шы майдың түн ортасындағы жұлдыз уақытының ( Гринич үшін = 15 ͪ 11 ͫ ) мәнін 1960 жылдың астрономиялық календарынан алып, Алматы үшін (-50 тей) түзетуді ескеріп , Үркер батуға шейінгі жұлдыз уақытына аударып, тиісті формуламен есептеп, Үркер сағат 9 кезінде бататынын, ал бұдан кейін 20 минут ішінде Таразы мен Сүмбіле бататынын анықтаймыз. 
	Сөйтіп, Үркер, Таразы, Сүмбіле үшеуі де бір айдың бір түнінде, тіпті бір сағат ішінде батады.
	Осы басты үш обьектінің 10-шы май қарсаңында батып жерге түсуі кімге де болса көңіл бөліп қарап, көз мейірін қандырып таңысарлық қызықты астрономиялық құбылыс. Ол үшін зәредей де азап шекпейміз, қайта халық ережесінің дұрыстығына көз жеткізіп, азда болса астрономиядан білім аламыз. Май айында , іңірде үйге кіргің, бәрі бір далада жүргің келіп тұрады. Ендеше, ақшам кезінде жүзімізді көкке бұрып, аз уақыт болса да жұлдыз қарайық. 
	Көкжиекті жағалата көз жүгіртсек дәл Күн ұясына батқан тұстан Үркерді, қақ ортадан Таразыны, сол жақ бүйірден Сүмбілені көреміз. Іңір жарығы жеңіп Таразы, әсіресе Үркер көзге зорға ілінеді. Назар аудартатын бір нәрсе: Таразының үш жұлдызы, малшылар айтқандай, сап құрып көкжиеккке қаз-қатар күйінде батқалы тұр (aл, туарда тігінен бір – бірлеп туады).
	Бұларды жазбай тауып алу үшін дүрбі ыңғайлырақ. Әйтпесе, оларды дәл жерге түсер шағында емес, одан ертерек 1-мамырда қарасаңында, сам жарығында араласпай тұрған кезінде қарап, орындарын оңай табатындай болып, төселіп алу керек.
	Бақылау жүргізген кезде мектеп практикасында, мұғалім осындай бақылау материалына сүйеніп, Күннің эклиптика бойымен жылдық қозғалысы қалай болатынын оқушыларға тағы түсіндіреді. 
· Міне, шығысқа (Үркерге) қарай Күн жылжып келе жатқандықтан, оның жарығынан Үркер бүгіннің өзінде зорға көрініп тұр. Ал, ертең дүрбімен болмаса, оның жай көзге көрінуі қиын. Енді Үркермен қоштаса тұрамыз. Осы ретпен жылжып отырып июньнің орта шенінде  Күн ауысып Үркердің екінші  жағынан, таң алдында көреміз.
      	Шынында жылжып орнын ауыстыратын  Күн емес, Жер екенін осы сияқты әңгімелердің бәріндеде мұғалім, әрине оқушыларға ұдайы ескертіп отырады.
     	Осы халық ережесі Қазақстанның оңтүстік (Алматы, Жамбыл, Қызылорда, Оңтүстік Қазақстан) облыстары үшін дұрыс. Сонда Сүмбіледе үш айдай, Таразы екі айдай Үркер қырық күндей жерде жатады., дейді айтушылар. Осы ереженің ұзын ырғасы дұрыс екендігіне есеп арқылы, аспанның (жылжымалы) жұлдыз картасымен аспан глобусын пайдалану арқылы, әсіресе бәрінен де құндысы өз көзімен бақылап көру арқылы көз жеткізуге болады.
	Солтүстікке қарай басқан сайын бұл ереже айып, әуелі Сүмбіле, одан соң Үшарқар-Таразы, бәрінен кешеуілдеп, Үркер бататын болады.  Мысалы, ендіктері 53° маңында болатын Қостанай мен Көкшетау үшін Сүмбіле Үркерден 1 сағаттай бұрын батады. Бірақ ол жерлер үшін Сүмбіленің тууы-көкке шығуы кешірек: Сүмбіле қыркүйектің бас кезінде туады. 
	Есепшілер не дейді? Жұлдыз әңгімесін білетін адам барма деп сұрағанымызда, Бопан деген есепші бар, үйі ана тұста деп, жолыққан кісіміз көшенің басына сілтеді. Дүйсенбаев Бопан деген қарияны осы Байсерке маңындағы жергілікті адамдардың көбі біледі: ол істің, сөздің жөнін білетін байсалды адам деседі.
· Ғылым жетілмеген кезде қазақ өзінше тәжірибе жасап, күнді
болжамақшы болған. Қазір енді ауа райын радиодан естіп отырамыз. Мені есепші деп қате айтқан ғой, менің әкем Дүйсенбай есепші болған. Арық жүргізіп, егін суарудың тәсілін жете білетін өнерлі адам еді. Өзі өлең де жазатын. Ілияс Жансүгіров те келіп сол кісімен тілдескен болатын. Әкемнің жазып кеткен қағаздары міне деп Бопекең әбдіреден бір будам қағазды алып ұсынды.
	Өлеңнің мазмұны жерде, көкте байқалатын маусымдық табиғат құбылыстары, жыл мерзімдерімен сабақтас істелетін адамның тіршілік әрекеттері. Айналадағы жаратылыс өмірін шын жүрегімен сезе білген, поэзияға икемі бар адам екені көрініп тұр. Өлеңде жұлдыз есебі де бар. Сол жерін біз көшіріп алдық.
		         ...Жауза болғанда Үркер батар,
		         Батқан соң жер астында қырық күн жатыр,
		         Үркерді табиғат  сондай жаратқан,
		         Жер жүзінің суығы астына тартар. 
		         Таразы, Сүмбіле, Үркерменен бір күн батар,
		         Таразы екі ай, Сүмбіле үш ай жатыр.
		          Үшеуі үш жерден, бір-ақ күнде батып,
		          Үш айда туып, әр жерден таңмен атар.
			...Үшеуінің батыс-туысы амал болар,
			Ол амалда әр түрлі самал болар.
			Үркер тасқа, жерге, суға түсті дер
			Тасқа түссе, жаз-қысы жаман болар
Осылай басты үш жұлдыздардың  туып-бату мезгілдерін  Дүйсебай  есепші қолмен қойғандай  бас-басына айырып айтып беріп отыр. 
          Және осы арада  есепшілердің  ауа райын  болжауда ұстанатын  үшеуінің батыс-туысы амал болар деген бір тәжірибесі  байқалып отыр. Амал болу әлгі жұлдыздардың батыс-туысымен сабақтас деп түсінгендіктен, есепшілер де, әлбетте, жұлдыздарды мұқият бақылады.
	Ондай ырымның шығуына ту басында түрткі болған табиғатта расында байқалатын құбылыстар: Үркердің жерге түсуі күннің жылынуымен, Сүмбіленің тууы суықтың түсуімен сабақтас. Бірақ, Сүмбіле жұлдызы туған шақта күн суытатынын белгі етіп, енді Үркер туғанда да суық амал болады десек, онымыз дұрыс болмайды. Жылдың тиісті мезгіздеріне орай туып-бататын белгілі жұлдыздары бар.
	«Есепші» деген де бүкіл қазақ арасына түгел жайылған, күні бүгінге дейін қалмай келе жатқан өз алдына бір қызық әуестік «профессия». Есепші бір тиын ақысыз-бұлсыз қарапайым болса да бірқырындау метеорологиялық және астрономиялық бақылаулар жүргізеді, күнді, айды, жылды есептейді. Қай күні шық қанша мөлшерде, қай жерлерге түсті, қыс бойы қар неше күн жатты, түнде жел қай жақтардан соқты, шілдедегі ыстық қандай болды, малдың, әсіресе жылқының күйі қандай болды деген тәрізді көп құбылыстарды көкірегіне түйіп келіп, оларды бір-бірімен салыстыра отырып, ауа райы туралы болжау жасайды. Қыстан қысылып, қалтырап отырған шаруа есепшінің сөзіне қатты құлақ қояды. Айдың аяғында мұз жауады дегендей суық хабарды естігенде мал иесі ішкен асын жерге қояды, есепшімен ұрсысады:
· Күнәң жоқ болса, күнді болжа деген, есепші білгіш болса, өзінің қай күні өлетінін біле ме екен? Жағыңа жылан жұмыртқалағыр, өз басыңа жаусын,- дейді.
Ал, енді қар ериді, күн жылынады деген сияқты жылы хабар шаттандырады:
· Жақсы сөз, жарым ырыс, айтқаны келсін байғұстың, аузына май, астына тай. Оның есебі дәл келмей қоймайды, ана жылы...
Қай елде болса да, айтқаны бұлжымай дәл  келетін пәленше деген есепші болып еді десіп, аңыз етіп отырады.
	Түс – жұлдыздардың ен таңбасы. Түс – жұлдыздардың маңызды сипаттамасының бірі. Оқушылар практикалық сабақ кезінде аспанды бақылағанда өздерінің назарын жұлдыздардың түсіне де аудару керек: Таразы, Сүмбіле жұлдыздарының түстері ақ, Ригель көгілдір, Бетельгейзе қызыл, Арктур қызыл-сары, Антарес қызыл т.с.с.
	Осындай бақылау кезінде және кейін жұлдыздардың түсі және түс көрсеткіш туралы сабақ үстінде баяндағанда жұлдыздардың әртүсті болатынын халықтың да байқап пайымдағанын және жұлдыздардың түстеріне қарап оларға Көгалдай Мергеннің Көкшақпағы (Ригель), Мергеннің қызыл оғы (Бетельгейзе), қойшының қоңыр жұлдызы (Арктур), Үркердің Сұлусарысы (Альдебаран) деп аттар қойғанын айта кету өте орынды және бұл халықтың байқаған жұлдыз түстері ғылыми жолмен анықтаған жұлдыз түстерімен үйлесетінін ескерту керек. Тек бір жағдайда үйлеспеушілік бар. Көкбозаттың түсі қызыл сарыға жатады. Солай бола тұрса да ел неге оларды Ақбозат, Көкбозат деп кетті, әлде «теп-тегіс жұмыр келсін айналасы» дегендей сөздің үйлесімі ұнап кетті ме, жоқ әйтпесе, мың жылдар бұрын бұл аттар қойылған кезде жұлдыздың түсі көкшілдеу болды ма?
	Ғалымдар жұлдыздардың ұзақ жасау өмірінде түсі ақ-көгілдірден бастап бірте-бірте сарғышқа, одан сарғыш-қызғылтқа, ақыры қанқызыл түске өзгереді деген қорытындыға келген. Бірақ жұлдыздардың осылай түс өзгрісі ұзақ, неше миллиард жылдар ішінде болып өтетін процесс. Сөйтіп, жұлдыз түсі қызылсары болса да, оны Көкбозат деп ұйқастық үшін атаған.

